Omelija fil-festa tas-Sejha tal-Vergni Mbierka lil Karmni Grima
Santwarju Ta’ Pinu, I-Gharb, Ghawdex

It-Tnejn 22 ta’ Gunju 2009

L-E.T. Mons. Mario Grech, isqof ta’ Ghawdex

L-INBID TA’ ALLA

Ahna nies li nafu nagraw is-sinjali. Jekk ikun sema ¢ar nghidu li gej il-bnazzi, imma
jekk naraw is-shab iswed nghidu li gej il-maltemp. Jien nixtieq li din il-kapacita li
ahna ghandna biex naqgraw is-sinjali tad-dinja nuzawha wkoll biex naqraw sinjali
ohrajn. Veru li harsa lejn l-orizzont tas-socjeta taghna (socjeta f’sens wiesa’) ma
twassalniex biex nistghu nghidu li hemm sinjali sbieh hafna, imma llum it-thabbira
tal-Vangelu tirrakkontalna esperjenza li ghamel Gest u li fiha huwa wettaq l-ewwel
fost is-sinjali tieghu, biex hekk dehret il-glorja ta’ Alla u d-dixxipli emmnu fih. Illum
il-vangelu jirrakkontalna episodju fejn Kristu mhux biss ghamel il-miraklu imma
gieghed jaghmlu wkoll illum u ged jipprovdilna sinjali sbieh u pozittivi li jimlewna
bit-tama biex ahna llum naghrfu I-glorja ta’ Alla u qalbna timtela bih.

Iz-zwieg figura li tfisser 1-ghaqda bejn Alla u 1-bniedem

Ir-rakkont tal-grajja ta’ Kana m’huwiex biss rakkont li sehh fir-rahal ckejken ta’
Kana, imma ghal min bhalna ghandu jkollu formazzjoni biblika jaf li z-zwieg huwa
figura li sa mill-antik Alla ghazel biex permezz taghha jfisser x’ghaqda jixtieq ikun
hemm bejnu u bejn il-bnedmin. Bhalma fiz-Zzwieg hemm I-ghaqda bejn ir-ragel u 1-
mara, li hija ghagda mibnija fuq l-imhabba u ghaqda li sal-lum konna nghidu li hija
ghal dejjem, u hekk ghandna nibqghu nghidu, hekk Alla I-Imbierek jingeda bil-profeti
biex juza din il-figura taz-zwieg u jhabbrilna x’inhi x-xewqa tieghu: li propju jwettaq
dik 1-ghagda, dak il-Patt bejnu u bejn il-bnedmin. Dan huwa patt mibni fuq 1-
imhabba.

“Mara, is-siegha tieghi ghadha ma waslitx”

Ahna nafu li fit-tieg ta’ Kana s-siegha ta’ Gest kienet ghadha ma waslitx u li l-mara,
li hija Marija, anticipat is-siegha. Ghal min huwa midhla tal-Vangelu ta’ San Gwann,
u suppost li ahna lkoll midhla, jaf li s-siegha ghal Gesu kienet propju dak il-mument li
fih kellu jigi gglorifikat il-Missier u jigi gglorifikat 1-Iben, meta ssehh il-milja tal-
missjoni li kellu Kristu li jerga’ jhabbeb lill-bniedem ma’ Alla u l-bniedem mal-
bniedem. U allura fit-tieg ta’ Kana ahna ghandna wkoll il-prefigura ta’ dak li kellu
jsehh iktar ’il quddiem. Jista’ jigri li ghaliex m’ahniex tant attenti biex nagraw dawn
is-sinjali 1i jimlewna b’hafna fidi u kuragg ma nintebhux li Alla huwa maghna. U
jekk Alla huwa maghna min jista’ jkun kontra taghna?

Is-sehem tal-mara biex isehh il-miraklu

Biex sehhet din l-esperjenza ta’ Kana kien hemm bzonn Marija, omm Gesll. San
Irinew, li huwa Marjologu kbir, jghidilna li 1-figura ta’ Marija grib Gest m’hix
sorpriza, ghax jekk ingallbu l-pagni tal-Iskrittura, li huma l-pagni tal-istorja ta’ Alla
mal-bnedmin, insibu diversi mumenti fejn kien hemm is-sehem tal-mara biex isehhu
certi sinjali. Insemmilkom lil Eva, li nharsu lejha bhala dik li bid-dnub taghha u ta’
Adam gabet is-sahta fuq id-dinja; imma ma ninsewx li Alla halaq lil Eva biex tkun
siehba ta” Adam u biex flimkien jilgghu dik il-weghda l-kbira: “Inqajjem mibeghda
bejnek u bejn il-mara... u n-nisel taghha jishaqglek rasek”. F’din l-ewwel thabbira ta’
din il-glorja definittiva hemm il-prezenza ta’ mara. Nista’ nsemmilkom lil Sara, grib



Abraham, lil Rebekka, qrib Gakobb, u ohrajn. Imma mbaghad fil-milja tal-istorja
tidher il-figura ta’ Marija, qrib Gest li kellu jwettaq din ir-rebha ahharija, jigifieri li
jishaq ras is-serpent.

Marija qrib binha Gesu

X’inhu r-rwol ta’ Marija f’din l-esperjenza kollha? Marija ssejjah lill-qaddejja fit-tieg
ta’ Kana, u minn qaddejja ta’ sid id-dar li kien qged jorganizza t-tieg Marija
taghmilhom gaddejja ta’ Gesu Kristu, u tghidilhom: “Aghmlu dak li jghidilkom hu”,
halli issa jitwettaq dak is-sinjal li fih nemmnu ahna lkoll.

Is-sacerdoti gaddejja ta’ Gesu Kristu llum

Min huma l-qaddejja ta’ Gest Kristu llum, meta ged issehh ukoll din 1-esperjenza ta’
Kana? Kif ghidtilkom fil-bidu tal-Quddiesa jien ghandi xewqa li din it-talba taghna
ta’ dalghodu naghmluha fil-kuntest tas-Sena Sacerdotali li nieda 1-Papa ftit tal-jiem
ilu, u allura nixtieq li r-riflessjoni taghna llum tghinna naghrfu l-ministeru tas-sacerdot
Kattoliku. Il-qaddejja ta’ Gest Kristu huma s-sacerdoti. San Pawl fl-ittri tieghu lill-
Filippin u lir-Rumani hekk jiddeskrivi lilu nnifsu: “Jiena 1-qaddej ta’ Gesu Kristu”, u
jhoss li ghax huwa gaddej ta’ Gesu Kristu huwa hieles, tant li lill-Galatin jghidilhom:
“Kieku rrid noghgob lill-bnedmin jien ma nistax nibga’ qaddej ta’ Gesti Kristu”. Din
hija t-tensjoni li nghixu ahna s-sacerdoti, ahna 1-qaddejja ta’ Gesu Kristu, imma hafna
drabi biex noghgbu lill-bnedmin, ghax il-bnedmin hekk iriduna, kapaci nxellfu dan is-
servizz u dan il-qadi ta’ Gesu Kristu. Forsi din hija wkoll il-mentalita tad-dinja, li
lilna tridna iktar qaddejja tal-bnedmin milli qaddejja ta’ Gesu Kristu.

“Aghmlu dak li jghidilkom hu”

X’jaghmlu 1-gaddejja? Marija tghidilhom: “Aghmlu dak li jghidilkom hu”; u Marija
tghidilna: “Imlew dawk il-garar bl-ilma”. X’ilma huwa dan? Is-salmista jghidilna:
“Imlew l-ilma mill-ghejjun tas-salvazzjoni”. Dan huwa l-qgadi li jwettaq is-sacerdot: li
jimla mill-ghejjun tas-salvazzjoni dak Il-ilma li 1-bniedem ghandu tant bzonn biex
itaffi 1-ghatx tieghu. M’ghandniex bzonn l-gherf uman, ghax dak jissodisfa imma
mhux ghal kollox. M’ghandniex bzonn il-morali naturali u iktar u iktar il-moralizmi,
ghaliex anki dawn ma jwassluniex ghall-helsien. Imma ghandna bzonn nixorbu minn
dan l-ilma mill-ghejjun tas-salvazzjoni li ghall-kelma ta’ Kristu jsir inbid bnin.

L-inbid figura tal-Ispirtu s-Santu

Fit-tradizzjoni biblika 1-inbid huwa figura tal-Ispirtu s-Santu, u allura l-qaddejja li
jimlew l-ilma mill-ghejjun tas-salvazzjoni joffru lill-komunita Kristjana, li qed
ticcelebra din l-ikla Messjanika, I-Ispirtu s-Santu. U dan huwa li ahna ghandna
bzonn, gheziez tieghi: li nixorbu minn dawn I-ghejjun, jigifieri li permezz tal-Kelma
ta’ Alla u tas-sagramenti li joffrulna s-sacerdoti nimtlew b’dan l-inbid il-gdid li kapaci
jferrah il-qalb. Imma biex naghmlu hekk hemm bzonn li, kif jghid Origene, ahna I-
gaddejja ta’ Gesu Kristu gabel ma nimlew l-ilma biex naghtuh lilkom nixorbu ahna
stess mill-ghejjun tas-salvazzjoni. Ahna stess irridu nfittxu li I-prijorita f’hajjitna tkun
Alla l-Imbierek u jkollna I-hin li npoggu fil-prezenza ta’ Alla u l-pacenzja u s-sabar
halli nistudjaw il-Kelma Mqaddsa, biex imbaghad inkunu nistghu noffrulkom dak 1-
inbid tajjeb li jissodisfa 1-qalb.

I1-qaddejja kienu jafu minn fejn gie 1-inbid
Gheziez tieghi, hadd ma kien jaf minn fejn gie 1-inbid imma I-qaddejja kienu jafu
minn fejn gabu l-inbid it-tajjeb. Huti fis-sacerdozju, dan huwa s-sigriet u u din hija 1-



essenza tal-hajja sacerdotali taghna: li jekk id-dinja ma tafx minn fejn gej dan l-ilma
gieri, 1i huwa l-ilma tas-salvazzjoni, u dan l-inbid pur, ahna ghandna nkunu nafu u
ahna ghandna nkunu ta’ Gest Kristu.

Din hija t-twegiba ghall-mistogsija fuq min huwa s-sac¢erdot. Din hija t-twegiba
ghall-mistogsija fuq lil min jappartieni s-sacerdot. Is-sacerdot huwa kollu kemm hu
ta’ Kristu, u bhal Pawlu jghaddi minn dik li hija l-awtonomija tieghu ghall-
Kristonomija, jigifieri li jiddipendi kollu kemm hu mill-Mulej Gesti u li r-rieda tieghu
jissottomettiha b’att ta’ ubbidjenza ghar-rieda ta’ Alla, jew ahjar ghar-rieda ta’ Gesu
Kristu, halli mbaghad id-dinja taghraf li dan l-inbid, dan l-ispirtu gej mill-Iben ta’ Alla
li sar bniedem u ghammar fostna.

Is-sacerdot jipperpetwa s-sinjali li jikxfu l-glorja ta’ Alla

Gheziez tieghi, biex ahna nghixu din is-sejha u biex anki llum nipperpetwaw dawk is-
sinjali li jikxfu l-glorja ta’ Alla, u d-dinja temmen f’Alla, ahna ghandna bzonn dak 1-
istess atteggjament li kellha 1-Vergni Mbierka; dak l-atteggjament ta’ fiducja shiha u
ta’ ubbidjenza lejn Kristu, li huwa atteggjament ta’ ftuh, halli kontinwament tikber fl-
gharfien u fl-ghaqda taghha ma’ Kristu. Jekk id-devozzjoni Marjana hija mehtiega
fil-Kristjani kollha u ghandha tkuna kwalita li zzejjen lil kull mghammed, kemm
ghandha tkun parti mill-ispiritwalita taghna s-sacerdoti?

Poplu ta’ Alla, roddu hajr lil Alla I-Imbierek li anki llum ged jipprovdilna dawn is-
sinjali li, nerga’ nghid, ghandhom jimlewna bil-hajja, bl-entuzjazmu u bil-fiduc¢ja.
Imma biex dawn is-sinjali jitwettqu ghandna bzonn qaddejja ta’ Gesu Kristu.
Ghalhekk itolbu ghalina s-sacerdoti biex, kif jixtieq il-Papa, nikbru fil-fedelta taghna
lejn Kristu, imma itolbu wkoll halli 1-Knisja tkun imzejna b’iktar vokazzjonijiet
sacerdotali. Itolbu lill-Vergni Marija ghalina halli ahna naghrfu nghixu I-missjoni
taghna f’fedelta lejn Alla u b’servizz lejkom il-bnedmin.



